
Rapport frå inspeksjon ved SUM Hesjedalen avfallsplass - deponi 
Kontrollnummer: 2021.108.I.SFVL  
 
Kontaktpersonar ved inspeksjonen: 

Frå verksemda: 
Henning Tjørhom, Kjell Bu, Athina Karipi 

Frå Statsforvaltaren i Vestland: 
Nina Vadøy, Kristin Espeset  

Resultat frå inspeksjonen 
Denne rapporten gjeld resultatet frå inspeksjon ved SUM IKS Hesjedalen – deponi den 22. og 27. september 
2021. Rapporten er å sjå på som endeleg dersom vi ikkje får tilbakemelding om faktiske feil innan to veker etter 
at rapporten er motteken. 
 
Statsforvaltaren i Vestland avdekka 4 avvik under inspeksjonen.  
 
Avvik: 

1. Mottakskontrollen er mangelfull og verksemda har deponert avfall som har mangelfull 
basiskarakterisering  

2. Overvaking av deponiet er mangelfull 
3. Internkontrollen er mangelfull  
4. Handtering av CCA-impregnert trevirke og EE-avfall skjer ikkje i tråd med vilkåra for anlegget 

 
Avvika er nærare omtalte frå side 4 og utover i rapporten. Oppfølginga etter inspeksjonen er nærare omtalt på 
side 3. 
 
 Kristin Espeset Nina Vadøy 
 senioringeniør  senioringeniør 
 

Dokumentet er elektronisk godkjent 
 
Kopi til: Sunnfjord kommune 

1. Informasjon om den kontrollerte verksemda 

 
Ansvarleg eining 

Namn: SUNNFJORD MILJØVERK IKS 

Organisasjonsnr.: 974286173 Eigd av: 970921915 

Bransjenr. (NACE-kode): 38.110 – Innsamling av ikke-farlig avfall 

 
Kontrollert eining 
Namn:  SUM Hesjedalen avfallsplass - deponi Anleggsnr.: 4647.0013.03 

Kommune: Sunnfjord Fylke: Vestland  

Anleggsaktivitet: Deponi for ordinært avfall  

Løyve gitt: 23.09.2008 Sist endra: 20.06.2018  

 
Kontrollert eining 
Namn:  SUM Hesjedalen avfallsplass - biocelle  Anleggsnr.: 4647.0013.07 

Kommune: Sunnfjord Fylke: Vestland  

Anleggsaktivitet: Biologisk behandling av org. avfall  

Løyve gitt: 20.06.2018 Sist endra: 20.06.2018 

 

2. Bakgrunn for inspeksjonen 

Inspeksjonen vart gjennomført for å kontrollere om gjeldande krav som er fastsette i eller med heimel i 
forureiningslova, vert overhaldne. Inspeksjonen er ein del av Statsforvaltaren sine risikobaserte industritilsyn 
for i år, og inngår i ein lokal aksjon for tilsyn med avfallsdeponi i fylket. 
 
Tilsynet vart gjennomført med heimel i forureiningslova § 48. 
 
Inspeksjonstema

 tekniske innretningar og oppbygging av deponiet  
 mottakskontroll  
 drift av sigevasssreinseanlegg  
 drift av gassanlegg  
 utsleppskontroll  
 overvaking  
 internkontroll  

 
Rapporten gjeld avvik og merknader som vart avdekka under inspeksjonen. Han gir ingen fullstendig 
tilstandsvurdering av miljøarbeidet eller miljøstatusen til verksemda. 
 
Definisjonar 
Avvik: Manglande etterleving av krav fastsette i eller med heimel i lov. 
 
Merknad: Eit tilhøve som tilsynsetatane meiner det er naudsynt å peike på for å ivareta ytre miljø, men som 
ikkje er omfatta av definisjonen for avvik. 

Andre tilhøve: Saker som kom fram under inspeksjonen og som det kan vere nyttig for verksemda og 
sakshandsamarar å kjenne til. Informasjon om verksemda og kommentarar til tema som vart tekne opp under 
inspeksjonen, men som ikkje vart klassifiserte som avvik eller merknader, kan også inngå her.  

3. Oppfølging etter inspeksjonen 
 

SUM IKS pliktar å rette opp avvika som er omtalte i denne rapporten så snart som råd.  
 

 For at Statsforvaltaren skal kunne avslutte saka, ber vi om at de innan 1. mars 2022 sender ei skriftleg utgreiing 
som viser korleis avvika er retta og kva tiltak som er gjennomførte eller planlagde (handlingsplan med 
tidsfristar).  

 
Gjennomføringa av tiltaka vil bli følgd opp med ny kontroll.
 
Vi ber om at de stiler svarbrev eller e-post (sfvlpost@statsforvalteren.no) til Statsforvaltaren i Vestland. 
 

4. Vedtak om gebyrsats  

Vi viser til informasjon og varsel om gebyrplikt som vart gitt til verksemda den 7. september 2021. 
 
Verksemder skal betale gebyr for kontrollar utførte av Statsforvaltaren i samsvar med § 39-3 i 
forureiningsforskrifta. Gebyret skal dekke kostnader med førebuing, gjennomføring og oppfølging av kontrollen. 
Gebyrsatsar for kontroll av verksemder etter forureiningslova er fastsette i forureiningsforskrifta. 
 
På bakgrunn av forventa ressursbruk må SUM IKS betale eit gebyr på 50 700 kroner for inspeksjonen, jf. 
forureiningsforskrifta 39-8. Dette svarer til gebyrsats 5 for fleirdagstilsyn, jf. forureiningsforskrifta § 39-8. 
Miljødirektoratet vil sende dykk ein faktura for innbetaling til statskassa. Statsforvaltaren viser elles til 
forureiningsforskrifta kapittel 39 om innkrevjing av gebyr til statskassa. 
 
Klagerett 
Vedtaket om gebyr kan klagast på til Miljødirektoratet innan tre veker, jf. §§ 28 og 29 i forvaltningslova. Ein 
eventuell klage bør vere skriftleg grunngjeven og adressert til Miljødirektoratet, men han skal sendast via 
Statsforvaltaren i Vestland. Statsforvaltaren vil vurdere endring av vedtaket eller sende saka vidare til 
Miljødirektoratet for endeleg vedtak. Gebyret som er fastsett ovanfor, må likevel betalast inn. Dersom 
Miljødirektoratet tek klagen til følgje, vil for mykje innbetalt beløp bli refundert.  
 
 

5. Innsyn  

Denne rapporten vil vere offentleg tilgjengeleg via postjournalen til Statsforvaltaren i Vestland (jf. offentleglova) og 
nettstaden Norske Utslipp, www.norskeutslipp.no. 
 

6. Avvik  

Vi fann følgjande avvik under inspeksjonen: 
 
Avvik 1 
Mottakskontrollen er mangelfull og verksemda har deponert avfall som har mangelfull basiskarakterisering  
 
Avvik frå:  
Avfallsforskrifta § 9-4 om forbod mot deponering av visse avfallstypar 

http://www.norskeutslipp.no/


Inspeksjonsrapport 2021.108.I.SFVL   Side 4 av 10 
Versjon 2021.01.28

 
Avfallsforskrifta kapittel 9 vedlegg II 

 punkt 1.1 Basiskarakterisering 
 punkt 1.3 Verifikasjon av avfall som oppstår jamleg 
 punkt 1.4 Kontroll  

 
Internkontrollforskrifta § 5 andre ledd punkt 6 om risikovurdering 
 
Kommentarar til regelverket 
Forbod mot deponering av visse avfallstypar – avfallsforskrifta § 9-4 
Det er ikkje tillate å deponere biologisk nedbrytbart avfall, med unntak av avfall der totalt organisk karbon (TOC) 
ikkje overstig 10% eller der glødetapet ikkje overstig 20%.  
 
Basiskarakterisering – avfallsforskrifta kapittel 9, vedlegg II punkt 1.1  
Det er sett krav til innhald i basiskarakterisering av avfall som skal deponerast. Det er mellom anna krav til 
klassifisering av avfallet, og for nokre avfallstypar er det krav til dokumentasjon av utlekking ved både kolonnetest 
og ristetest. Det er også krav til at opplysningar om ekstra forholdsreglar skal vere kjent. Dette kan til dømes gjelde 
at avfallet har innhald av andre helse- og miljøfarlege stoff enn dei det er sett særskilt grenseverdi for i forskrifta. 
 
For avfall som oppstår jamleg, skal det følge dokumentasjon på variasjon i innhald og eigenskapar, variasjon i desse 
eigenskapane, kva for eigenskapar som skal verifiserast og kor ofte. Det er  avfallsprodusenten som skal 
basiskarakterisere avfallet. Basiskarakteriseringa må innehalde alle nødvendige opplysningar for at deponieigar skal 
kunne ta stilling til om kriteria for mottak er oppfylte og om avfallet kan deponerast. 
 
Verifikasjon av avfall som blir produsert jamleg – avfallsforskrifta kapittel 9 vedlegg II punkt 1.3 
Dersom avfallet oppstår jamleg, skal avfallsprodusenten sørge for at avfallet blir verifisert. Verifikasjonen skal vise 
at avfallets eigenskapar er i samsvar med resultata av basiskarakteriseringa. Det skal følge dokumentasjon på 
variasjon i innhald og eigenskapar, variasjon i desse eigenskapane, kva for eigenskapar som skal verifiserast og kor 
ofte.   
 
Verifikasjonen skal omfatte kontroll av utvalde kritiske parameterar som vart bestemt i basiskarakteriseringa, 
under dette testing av utlekkingspotensial. 
 
Verifikasjon skal gå føre seg minst ein gong per år eller hyppigare dersom det går fram av basiskarakteriseringa.  
 
Avfallsprodusent skal sørge for at det blir gitt opplysningar om siste gjennomførte verifikasjon ved levering av avfall 
til deponiet.  
 
Kontroll – avfallsforskrifta kapittel 9 vedlegg II punkt 1.4  
Driftsansvarleg skal avgjere om avfallet kan deponerast på bakgrunn av framlagt dokumentasjon.   
 
Observasjonar: 
Deponering av biologisk nedbrytbart avfall 
I basiskarakteriseringa til Magne Hafstad AS dagsett 13. november 2020 står det at verksemda har tatt imot 0,98 
tonn avfall med EAL-koden 020103 Planteavfall. Det står opplyst at det er dei framande artane praktmarikåpe, 
hjerteblom, amerikahumleblomst, spirea og platanlønn. Vidare står det opplyst at det skal gravast eit stort hol på 
deponiet, minimum 3 m breitt og 3 m vidd, at massane skal dekkast inn med tett duk både under massane og over, 
og at massane skal dekkast til ved endt arbeidsdag.  
 
Det står opplyst under «5. Svartelista artar» i rutinen Inntransport til SUM Einestølen, Hesjedalen avfallsplass at 
planter skal sendast til energigjenvinning, utan meir behandling, og at store røter og jord skal gravast ned på 
deponiet til 5 m djupn. Deponering i kjerneområdet på deponiet, der det er ingen tilgang til luft.  
 
Mottakskontroll 

Under «Deponi» i rutinen Inntransport til SUM Einestølen, Hesjedalen avfallsplass står det at avfall som oppstår 
jamleg skal verifiserast innan 12 månader. Hyppigheit for verifikasjon av avfall er avhengig av kva som står i 
basiskarakteriseringa.  
 
Under «2. Sand/slam med olje og forureina massar» i rutinen Inntransport til SUM Einestølen, Hesjedalen 
avfallsplass står det at deponiet kan ta imot følgjande avfallsfraksjonar:  

Slam frå oljeutskiljar  7022 13 05 03  
Slam frå vaskerenner og sandfang knytta til oljeutskiljar 7022 13 05 08 
Fast avfall frå sandfang og olje-/vannseperator 7022 13 05 01/ 13 05 02 
Oljeforureina jord og stein (frå bygg og rivingsarbeid) 7022 17 05 03 

Desse avfallsfraksjonane er farleg avfall og må vurderast med tanke på avfallets samansetning, farlege eigenskapar, 
utlekkingspotensial og TOC slik anna farleg avfall må. Det er derfor feil å skrive i rutinen at verksemda kan ta imot 
dette avfallet.   
 
Det står vidare opplyst under «3. Blåsesand» i rutinen Inntransport til SUM Einestølen, Hesjedalen avfallsplass: 
«For å synleggjera at det er «reine massar» skal avfallsprodusent, i følgje avf §9, vedl II ta ristetest og kolonnetest.» 
Ristetest og kolonnetest skal ikkje brukast for å avgjere om det er «reine massar», men for å avgjere avfallets 
utlekkingspotensial.    
 
 
 
Avfall med mangelfull basiskarakterisering 
Verksemda har deponert avfall med mangelfull basiskarakterisering. Dette gjeld mellom anna krav til 
dokumentasjon på variasjon. Når basiskarakteriseringa er mangelfull, har verksemda for dårleg grunnlag til å ta 
stilling til om kriteria for mottak er oppfylte og om avfallet kan deponerast. Følgjande avfall med mangelfull 
basiskarakterisering var deponert:  
 

 Avfall frå Havyard. I samandrag av basiskarakterisering dagsett 2. oktober 2020 er det kryssa av for 
verifikasjon, men det er ikkje lagt ved grunngiving av variasjon. Dokumentasjon på variasjon i innhald og 
eigenskapar, variasjon i desse eigenskapane, kva for eigenskapar som skal verifiserast og kor ofte manglar. 
Blåsesand frå sandblåsing av ulike konstruksjonar er ikkje lik prosess, noko som er kravet for at ein skal 
kunne definere det som avfall som oppstår jamleg. Metoden og stoffet kan vere likt, men innhaldet i 
avfallet vil kunne variere når konstruksjonane og overflatebehandlinga er ulike.  

 Radiklonstøv frå Elkem ASA Bremanger dagsett 17. mars 2021. Det er kryssa av for verifikasjon og det står 
opplyst i basiskarakteriseringa at analysar vil bli utført, og resultata blir vedlagt når dei føreligg. Vidare står 
det opplyst at glødetap-verdi blir oppdatert dersom nye resultat viser anna verdi. Det er vedlagt analysar, 
kolonne- og ristetest frå 14.12.2020, men det er ikkje lagt ved analysar, kolonne- og ristetest ved levering 
av avfallet. Det er ikkje lagt ved grunngiving av variasjon. Dokumentasjon på variasjon i innhald og 
eigenskapar, variasjon i desse eigenskapane, kva for eigenskapar som skal verifiserast og kor ofte manglar.  

 Avfall frå Nyrstar. Det er manglande samanheng i dokumentasjonen på basiskarakteriseringa. 
Klassifisering av avfallet er basert på innhald av farlege stoff i eine samandraget og på utlekkingsprøvar i 
det andre. Utlekkingstestar skal aldri brukast for å fastslå om avfall er farleg eller ikkje. Det eine 
samandraget står utan dato og signatur. I noko av dokumentasjonen frå Nyrstar ser det ut til at ein meiner 
at dersom eit avfall ikkje står med speilinngang i vedlegg 1 kap 11 i avfallsforskrifta, kan avfallet ikkje vere 
farleg avfall. Dette er feil. Avfallsprodusent har ansvaret for å vurdere om avfallet er farleg avfall dersom 
det er mistanke eller grunn til mistanke om at avfallet skal klassifiserast som farleg i henhold til vedlegg 2 
til kapittel 11 i avfallsforskrifta. 
 
Verksemda har opplyst at dei har tatt imot fleire leveransar frå Nyrstar. Det er ved basiskarakteriseringa 
ikkje lagt ved vurdering om talet på prøver er tilstrekkeleg for å dokumentere variasjonen i avfallet. Det er 

tatt tre prøvar, men det er ikkje vist til om dette er representativt for mengdene avfall som er levert. Det 
går heller ikkje fram av dokumentasjonen kva for parameterar som skal verifiserast og kor ofte.  

 
Avfallsprodusent har lagt ved både ristetestar og kolonnetestar, og kolonnetestane viser for høge verdiar 
samanlikna med grensene for utlekkingspotensial for antimon på 4 prøver tatt i perioden 2018-2019 for 
deponering på ordinært deponi. Verksemda har ikkje risikovurdert fare for spreiing av forureining frå dette 
avfallet til grunn, resipient eller påverknad på reinseanlegget. Det går heller ikkje fram av 
dokumentasjonen at det er vurdert om det er behov for risikoreduserande tiltak i samband med 
deponering av dette avfallet.  

 Slam frå eige reinseanlegg for sigevatn dagsett 1. mars 2021. EAL-koden som er nytta er 01 04 09 Sand- og 
leiravfall. Avfallet er frå eit reinseanlegg og då er val av EAL-kode feil. Dette er eit avfall som det er 
mistanke om at kan innehalde farlege stoff og då må det vurderast om avfallet må klassifiserast som 
farleg. Det er ikkje ved basiskarakteriseringa lagt ved grunngiving av variasjon. Dokumentasjon på 
variasjon i innhald og eigenskapar, variasjon i desse eigenskapane, kva for eigenskapar som skal 
verifiserast og kor ofte manglar. 

 
 
 
 
 
Avvik 2 
Overvakinga av deponiet er mangelfull 
 
Avvik frå:  
Løyve til drift av deponiet sist endra 20. juni 2018  

 punkt 1.2 Plikt til å redusere forureining så langt som mogleg 
 punkt 4.3 Oppsamling og reinsing av sigevatn 
 punkt 4.5 Oversikt over deponiet si utvikling og vassbalanse 
 punkt 7.4 Måleprogram for vatn og krav til usikkerheit i måleresultat  
 punkt 8.1 Overvaking av diffuse utslepp 

 
Avfallsforskrifta kapittel 9, vedlegg III punkt 3 om overvaking  
Internkontrollforskrifta § 5 punkt 6 om risikovurdering 
 
Kommentarar til regelverket 
Plikt til å redusere forureining så langt som mogleg – punkt 1.2 
Verksemda må arbeide kontinuerleg for å hindre at forureining oppstår eller aukar, for å avgrense 
forureining og for ei best mogleg avfallshandtering. Jamvel om utsleppa vert haldne innanfor fastsette 
utsleppsgrenser, pliktar verksemda å redusere sine utslepp så langt dette er mogleg utan urimelege og 
uforholdsmessige kostnader. 
 
Oppsamling og reinsing av sigevatn – punkt 4.3 
På bakgrunn av nedbør, avrenning og fordamping, skal verksemda dokumentere vassbalansen minst for det arealet 
som er avsett til deponi.  
 
Oversikt over deponiet sin vassbalanse – punkt 4.5 
På bakgrunn av resultat frå anna overvaking, skal verksemda utarbeide eit vassbalanserekneskap for siste 
kalenderår. Meteorologiske data som er nødvendig for dette føremålet skal samlast inn på deponiet. I rettleiing frå 
Miljødirektoratet TA-2077/2005 om overvaking av sigevatn frå avfallsdeponi står det omtalt korleis 
vassbalanserekneskap skal utarbeidast.  

Overvaking – punkt 7.4 
Verksemda må få utarbeidd og følgje eit overvakingsprogram for sigevatn, overflatevatn og 
grunnvatn. 
 
Sjøresipient skal granskast minimum kvart 6. år og data frå overvakinga – inklusiv sediment og biota, skal 
registrerast i databasen Vannmiljø. Data skal leverast på importformatet til Vannmiljø som finst på 
http://vannmiljokoder.miljødirektoratet.no. Vannmiljø er miljømyndigheitene sitt fagsystem for registrering og 
analyse av tilstanden i vatn. Vannmiljø spelar med det ei sentral rolle i planlegging og gjennomføring av all 
overvakingsaktivitet som følgjer av vassforskrifta. Data vil vere tilgjengeleg for alle typar saksbehandling der 
informasjon om tilstand og utvikling i vassmiljøkvaliteten er etterspurt.  
 
Dersom vurderingane viser at det er behov for tiltak for å overhalde krava i dette løyvet, er verksemda også pliktig 
til så snart som praktisk mogeleg å utbetre forholda. 
Overvaking av grunnvatn – avfallsforskrifta kapittel 9 vedlegg 3 punkt 3 
Overvakinga av grunnvatn må rettast mot grunnvatn som kan bli påverka av deponiet, med minst eitt målepunkt i 
grunnvatnets innstrømmingsområde og to i utstrømmingsområdet.  
 
 
Overvaking av diffuse utslepp – punkt 8.1 
Verksemda skal ha regelmessig kontroll med diffuse utslepp av deponigass.  
 
Observasjonar under tilsynet: 
Data frå overvaking av sjøresipient 
Det er ikkje registrert data i databasen Vannmiljø frå overvaking av sjøresipienten som deponiet i Hesjedalen har 
utslepp til.   
 
Oversikt over vassbalanse 
Vassbalanserekneskapen for deponiet er mangelfullt og er ikkje laga i samsvar med rettleiing frå 
Miljødirektoratet TA-2077/2005 Rettleiar om overvaking av sigevatn frå avfallsdeponi.  
 
Overvaking av grunnvatn 
Det var ikkje tatt prøver av grunnvatn nedstrøms deponiet i 2019 og 2020. Det vart under tilsynet opplyst og det 
stod i miljøovervakingsrapporten for 2020 at prøvepunktet for grunnvatn nedstrøms deponiområdet brønn K4 er 
fjerna som følgje av etableringa av biocella i nedkant av deponiområdet. Det står opplyst i 
miljøovervakingsrapporten at tidspunktet for etablering av ein eventuell ny brønn er uklart.  
 
Kontroll av diffuse utslepp av deponigass 
Verksemda har regelmessig kontroll av diffuse utslepp ved å sjekke når deponiet er dekka med snø om det er 
snøfrie område som kan tyde på lekkasje av gass. Gjennomførte undersøkingar av diffuse utslepp har ikkje hatt ein 
kvalitet som har vore god nok til at dei kan brukast som grunnlag for å gjennomføre tiltak.  
 
 
Avvik 3 
Internkontrollen er mangelfull  
 
Avvik frå:  
Internkontrollforskrifta § 5 andre ledd  

 punkt 6 Risikovurdering og handlingsplan  
 punkt 7 Rutinar og avvikshandtering 
 punkt 8 Overvaking og oppdatering 

 
  

http://vannmiljokoder.milj%C3%B8direktoratet.no/

Kommentarar til regelverket 
Risikovurdering og handlingsplan – punkt 6 
Verksemda skal kartlegge fare og problem og vurdere risiko. På bakgrunn av dette skal verksemda utarbeide 
handlingsplan og konkrete tiltak for å redusere risikoen. Risikovurdering og handlingsplan skal dokumenterast 
skriftleg.  
 
Rutinar og avvikshandtering – punkt 7 
Verksemda skal setje i verk rutinar for å avdekke, rette opp og førebyggje brot på krav fastsett i eller i medhald av 
helse-, miljø- og tryggleikslovgivinga.  
 
Overvaking og oppdatering – punkt 8 
Verksemda skal systematisk overvake og gå gjennom internkontrollen for å sikre at den fungerer som føresett.  
 
Observasjonar 
Risikovurdering 
Verksemda har risikovurdert mange tema, men mangla vurdering av risiko på nokre område:  
 

 Reinsing av sigevatn. I ÅRSRAPPORT MILJØOVERVÅKNING AV HESJEDALEN OG LØKINGSMYRA 2020 av 
Hardanger Miljøsenter AS står følgjande:  
«Renseanlegget ved Hesjedalen avfallsplass har for liten kapasitet til å fungere på en 
tilfredsstillende måte ved høy sigevannstrøm, siden luftingen sannsynligvis har for lav 
kapasitet til å oppnå tilfredsstillende lufting av det generelt oksygenfrie sigevannet. En av 
miljøbelastningene som er forårsaket av sigevann fra kommunale avfallsdeponi er nettopp fraværet av 
oksygen i vannet, og belaster resipienten ved å forbruke oksygen i 
resipientvannet. Ved å lufte sigevannet før utslipp vil en altså avhjelpe denne miljøbelastningen i noen 
grad.» Dette er også påpeikt i I ÅRSRAPPORT MILJØOVERVÅKNING AV HESJEDALEN OG LØKINGSMYRA 
2019 av Hardanger Miljøsenter AS. Det går ikkje fram av risikovurderinga at verksemda har følgt opp 
vurderingar knytt til reinsing av sigevatn som kjem i årsrapportane levert av Hardanger Miljøsenter AS.  

 Risiko for deponering av avfall som har mangelfull basiskarakterisering 
 Fjerning av brønnar for analysar av grunnvatnet 
 Lagring og komprimering av CCA-impregnert trevirke på grus og utan tak 
 Lagring og sortering av kompleksmetall med innhald av EE-avfall på grus 

 
Avvikshandtering 
Verksemda har ein skriftleg rutine som omtalar avvikshandtering. Verksemda har ikkje definert brot på krav i løyvet 
etter forureiningslova eller brot på lover og forskrifter knytt til ytre miljø som avvik i den skriftlege rutinen. 
Verksemda har likevel ført fleire avvik knytt til deponiet og ytre miljø, og følgt desse opp.    
 
Skriftlege rutinar 
Verksemda har ikkje skriftleg rutine for drift av gassanlegget knytt til biocella. Det vart under tilsynet opplyst at det 
jamleg blir gjort diverse vedlikehald og at gassanlegget blir dagleg overvaka.  
 
Overvaking 
Det går ikkje fram av risikovurdering for deponiet og fleire rutinar som vart lagt fram i samband med tilsynet når 
dokumenta vart oppretta og når dei sist var oppdatert.  

Avvik 4 
Handtering av CCA-impregnert trevirke og EE-avfall skjer ikkje i tråd med vilkåra for anlegget 
 
Avvik frå:  
Løyve til deponiet sist endra 20. juni 2018 

 Punkt 1 om handtering og rammer 
 Punkt 3.5.4 om lagring av farleg avfall 
 Punkt 8.3 om fast dekke 

 
Avfallsforskrifta § 1-8 om plikt til å sørge for sortering og oppbevaring av EE-avfall 
 
 
Kommentar til regelverket: 
Handtering og rammer, punkt 1  
Handteringa av farleg avfall gjeld sluttbehandling og gjenvinning i dei nærare oppgitte operasjonane mottak, 
sortering, omemballering, lagring inkludert samlagring, omlasting og transport til godkjent mottakar. Handteringa 
omfattar ikkje anna behandling av farleg avfall.  
 
Lagring av farleg avfall, punkt 3.5.4   
Farleg avfall skal lagrast på fast dekke under tak – eller på anna måte vere skjerma mot nedbør dersom det ikkje 
kan dokumenterast at annan lagring ikkje fører til større forureiningsfare eller problem med vidare handtering. 
 
Fast dekke, punkt 8.3  
Utandørs handtering skal til vanleg skje på fast dekke som må reingjerast jamleg.  
 
Fast dekke kan byggast opp på same måte som tett (ugjennomtrengeleg) dekke, eller vere heil asfalt utan sprekker, 
jf. definisjonar i vedlegg 4 i løyvet.  
 
Plikt til å sørge for sortering og oppbevaring av EE-avfall, avfallsforskrifta §1-8 
Kommunen skal sørge for at EE-avfall blir sortert frå anna avfall og blir oppbevart på eigna stad.  Oppbevaringa skal 
ikkje virke skjemmande eller innebere fare for forureining eller skade på menneske eller dyr. Moglegheita for 
førebuing til ombruk, materialgjenvinning og utsortering av komponentar i EE-avfallet skal ikkje reduserast. 
 
Observasjonar under tilsynet:  
CCA-impregnert trevirke 
CCA-impregnert trevirke vart lagra og komprimert på grus og utan tak.  
 
Verksemda køyrde over CCA-impregnert trevirke med komprimator for å komprimere avfallet før vidare transport. 
Komprimering er rekna som behandling av farleg avfall og krev løyve frå Miljødirektoratet.   
 
EE-avfall i kompleksmetallet 
Noko av EE-avfallet som SUM tek i mot blir ikkje samla inn som ein eigen fraksjon.  
 
På tilsynsdagen var verksemda i gang med å laste opp kompleksmetall som skulle sendast til fragmentering. 
Kompleksmetallet inneheldt mykje EE-avfall. Ei slik handtering gjer at EE-avfallet ikkje vert miljøsanert. Blanda 
kompleksmetall vart sortert på grus og utan skjerming eller tak.  
 
Denne praksisen gjer at farlege komponentar ikkje blir utsortert. Det vil også vere fare for forureining. 

7. Merknader 

Vi gav ingen merknader under inspeksjonen. 
 
 

8. Andre forhold 

Endring av løyve 
Det er fleire krav i løyvet som må oppdaterast slik at det blir stilt same krav som for andre tilsvarande deponi. 
Verksemda påpeikte også endringar dei ønskjer. Under tilsynet vart det diskutert å endre følgjande punkt:  

 Punkt 1 – Presisere dei to nedste linjene i tabellen og gå gjennom tabellen for å sjå om inndelinga 
er hensiktsmessig.  

 Punkt 3.7 – Fjerne kravet som omtaler mottak av forureina massar i tilstandsklassar og krav om 
mottak av avfall til deponering som har manglande dokumentasjon.  

 Punkt 7 – Gå gjennom krav til handtering av overvatn for å redusere mengda vatn som går inn på 
sigevatnet.  

 Punkt som gjeld BAT-vurderingar.  
 
Statsforvaltaren vil ta ein gjennomgang av løyvet og varsle endring av løyvet i eige brev.  
 
Kompostering 
Frå 15. januar 2018 har verksemda sendt motteke slam vidare til eit anna behandlingsanlegg. I samband med at 
nytt løyve vart gitt 20. juni 2018 vart derfor vilkår som omhandlar kompostering i løyvet tatt ut. Kompostering av 
hageavfall står ikkje omtalt i vedtaket og det er heller ikkje regulert i eksisterande løyve. Dersom verksemda 
ønskjer å halde fram med kompostering av hageavfall må de søkje Statsforvaltaren i Vestland om løyve.  
 
Rapportering 
Verksemda rapporterer årleg gjennom eigenkontrollrapportering for deponi og gjennom årsrapport for anlegget 
elles. Rapportering for biocella skal også skje via www.altinn.no og Statsforvaltaren har derfor oppretta eit eige 
anlegg for biocella. Informasjon om rapportering blir sendt ut på nyåret.  
 
Løkingsmyra har ikkje hatt eige rapporteringsskjema i www.altinn.no og verksemda har rapportert data for 
Løkingsmyra som bisystem til Hesjedalen. Statsforvaltaren vil komme tilbake til korleis rapportering for 
Løkingsmyra skal skje framover. 
 
 

9. Dokumentunderlag 

Lovgrunnlaget for inspeksjonen var: 
 
 Forureiningslova 
 Forureiningsforskrifta 
 Avfallsforskrifta 
 Internkontrollforskrifta 
 Løyve til verksemd etter forureiningslova frå Statsforvaltaren

http://www.altinn.no/
http://www.altinn.no/

